
SuperH Elkartea gaitz larria edo onkologikoa duten umeentzako eta
ikerkuntzarako laguntza, irabazi-asmorik gabeko elkartea da. “SuperH" superheroi
bat da, eta xede nagusi bat lortzeko sortu da: batetik, gaitz arraro eta onkologikoen
ikerketan laguntzea eta, bestetik, haur onkologikoari edo gaitz larria duenari eta
bere familiari laguntzea.

01 SUPERH Elkartearekin solasean:

-Badakizu mundu guztiak ulertzen dituen hitzak daudela?

-Noski, bakoitzak bere modura sentitzen ditu, hala bizi ditu, baina unibertsalak direla
esango genuke. Eta gainera, asko, baikorrak dira, positiboak.

Adibidez ama, edo aita. Zerua, izarrak, maitasuna... bakoitzak bere tokitik ikusten ditu,
baina denok ulertzen dugu gauza bera. Mendia, itsasoa, eta beitu: parke bat. Txikitako
parke polit hori, jolasean ibiltzen zinena zu, ni idaztera joaten naizena, siesta egitera...
parke bat babeslekua da, goxotasuna transmititzen duen toki bat.

-Superbotereak bezala, denok badakigu zer diren. Niretzat, alaitasunez, zoriontasunari
eutsita, bizitzeko itxaropenez dauden pertsonek dituzte superbotereak, kontrako edozein
gauzari aurre egiteko prest beti.

-Horixe da Super H, irri, eta bizi!

AMESTU BADEZAKEZU
GAUZATU DEZAKEZU .‘




02 PARKE BAT

Musika: Xabier Zabala
Hitzak: Jon Garmendia “Txuria”
Ahotsa: Maren

Zu, udara bezala bazara

zu, amets bat gauzatzen bazaude

zu bazaude, neguaren izotzaren dardaraz
ni, zuretzat, parke bat izango naiz.

Zu, kalean zorion bazara

zu, loreak bilatzen bazaude

zu bazaude, jolasean bizitzeko desiran
ni, zuretzat, parke bat izango naiz.

Zu, uretan islatzen bazara

zu, puzzle bat osatzen bazaude

zu bazaude, zeruaren ortzadarra marrazten
ni, zuretzat, parke bat izango naiz.

Zu, bakarrik sentitzen bazara

zu, atseden beharrez bazaude

zu bazaude, tristuraren besoetan galdua
ni, zuretzat, parke bat izango naiz.



